КОМИ РЕСПУБЛИКАСА ПРАВИТЕЛЬСТВОЛÖН ШУÖМ

 «Коми Республикалöн государство киын кутан улыс тшупöда уджсикасö да шöр тшупöда уджсикасö велöдан учреждениеясын очнöя велöдчысьясöс стипендияясöн могмöдöм да налы материальнöй отсöг сетан мукöд форма  йылысь» Коми Республикаса Оланпас збыльмöдан мераяс йылысь» Коми Республикаса Правительстволöн 2004 во декабр 31 лунся 283 №-а шуöмö вежсьöмъяс пыртöм йылысь 

Коми Республикаса Правительство шуис:
1. Пыртны «Коми Республикалöн государство киын кутан улыс тшупöда уджсикасö да шöр тшупöда уджсикасö велöдан учреждениеясын очнöя велöдчысьясöс стипендияясöн могмöдöм да налы материальнöй отсöг сетан мукöд форма  йылысь» Коми Республикаса Оланпас збыльмöдан мераяс йылысь» Коми Республикаса Правительстволöн 2004 во декабр 31 лунся 283 №-а шуöмö татшöм вежсьöмъяс:
1) нимын, водзкывйын да 1 пунктын «улыс тшупöда уджсикасö да шöр тшупöда уджсикасö велöдан» кывъяс вежны «улыс тшупöда уджсикасö, шöр тшупöда уджсикасö да вылыс тшупöда уджсикасö велöдан» кывъясöн;
2) Коми Республикалöн государство киын кутан улыс тшупöда уджсикасö да шöр тшупöда уджсикасö государственнöй велöдан учреждениеясын велöдчысьяслы да студентъяслы, кодъяс велöдчöны очнöя да босьтöны тöдöмлунъяс Коми Республикаса республиканскöй бюджет тшöт весьтö, стипендияяс да материальнöй отсöг сетан мукöд форма индöм велöдчысьяслы да студентъяслы сетан пöрадок да условиеяс йылысь положениеын, мый вынсьöдöма шуöмöн (содтöд):
а) нимын да 1 пунктын «улыс тшупöда уджсикасö да шöр тшупöда уджсикасö велöдан» кывъяс вежны «улыс тшупöда уджсикасö, шöр тшупöда уджсикасö да вылыс тшупöда уджсикасö велöдан» кывъясöн;
б) 9 пунктын «вермасны сетсьыны» кывъяс вежны «сетöны» кывйöн;
в) 10 пунктын:
«вермас сетсьыны» кывъяс вежны «сетсьö» кывйöн;
содтыны татшöм выль абзац:
«Велöдчысьяслы материальнöй отсöг сетöм дырйи босьтöны тöд вылö велöдчысьяслöн группалысь да велöдан учреждениеын велöдчысьяслöн профсоюзнöй организациялысь (эм кö) видзöдлассö.»;
г) 11 пункт гижны тадзи:
«11. Материальнöй отсöг вылö сетсьö стипендиальнöй фондысь 25 прöчент мында сьöм.».
2. Тайö шуöмыс вынсялö сiйöс официальнöя йöзöдан лунсянь.

